
…СУРУЙААЧЧЫТА
   Тохсунньу  1 кўнўгэр Хамаіатта нэЇилиэгин

«ТўЇўлгэ» культура киинигэр Саґа дьыллааіы

«Бастыґнар бааллара» буолла. Баал биир соЇуччу

ўєрўўлээх тўгэнинэн «Хамаіатта нэЇилиэгэ» МТ

баЇылыга А.Г. Дунаев Саха республикатын Суруй-

ааччыларын союЇугар чилиэнинэн ылыллыбытын

туоЇулуур дастабырыанньыны туттарыы буолла.

Итини СР Суруйааччыларын союЇун бырабылы-

анньатын председателин солбуйааччы поэт, про-

заик, СР культуратын ўтўєлээх ўлэЇитэ И.В. Ми-

галкин туттарда.

    А.Г. Дунаев улууска эрэ буолбакка, респуб-

ликаіа балачча киэґник биллэр поэт буолбута

быданнаата. Кини уонча кинигэ автора, РФ Жур-

налистарын союЇун чилиэнэ, самодеятельнай ком-

позитор, ходуоЇунньук, скульптор. Александр

Григорьевич бэйэтэ айбыт ырыаларын сценаіа то-

лорон биЇирэнэр ырыаЇыт.

    И.В. Мигалкин саґа суруйааччыга чилиэнис-

кэй билиэтин туттарыан иннинэ, бэйэтин айар со-

юЇун туЇунан билиЇиннэрдэ. Билигин Саха суруй-

ааччыларын союЇа 67 чилиэннээх эбит. Итилэр ис-

тэригэр 10 наука доктора, 2 академик, 4 саха

народнай суруйааччыта бааллар.

 Союз Россия суруйааччыларын норуоттар

икки ардыларынааіы бииргэ ўлэлээЇиннэрин

тўмсўўтўн чилиэнэ буолар. А.Г. Дунаевы чи-

лиэґґэ ылыы мунньаіар Саха народнай суруйа-

аччыта С.Т. Руфов улаханнык хайіаан тыл эппи-

тин иЇитиннэрдэ.

    Бу иннинэ

А.Г. Дунаев рес-

публика нэЇили-

эктэрин ўс бастыґ

б а Ї ы л ы к т а р ы н

иЇигэр киирэн

«Муниципальнай

сулууспа туйгу-

на» бэлиэнэн наіа-

раадаланан прези-

дент В.А. Штыров

илиититтэн ити

наіарааданы туп-

путун бэлиэтиир

тоіоостоох.

    Саґа суруй-

ааччыны эіэрдэ-

лээн тыл эттилэр ветераннар улуустааіы сэбиэт-

тэрин председателэ И.З. Кривошапкин, «Отуу

уота» литературнай тўмсўў салайааччыта А.Г.

Кобяков, «Сахамедстрах» компания тэрийэр от-

делын салайааччыта А.Х. Савватеев, Нам уонна

Орто Халыма  улуустарын Бочуоттаах гражда-

нина поэт В.В. Ушницкай-Сэки, РФ Журналиста-

рын союЇун чилиэнэ, поэт М.Н. Жирков уо.д.а.

    Онон 2009 сыл бастакы суруйааччытынан

буолбут Александр Григорьевичка айар союз чи-

лиэнэ буолбутунан истиґник эіэрдэлээн туран,

ааіааччыларын астыннарар саґаттан саґа айым-

ньылары айыа диэн эрэнэбит.

Г. ЭВЕРСТОВ

2009 CЫЛ БАСТАКЫ … Итэіэл нєµўє — быыЇаныыга

ОРОїООСПОНОН!ОРОїООСПОНОН!ОРОїООСПОНОН!ОРОїООСПОНОН!ОРОїООСПОНОН!
Айыы Тойоммут Таµара Уола Иисус Христос тєрєєбўт

кўнўнэн эіэрдэ буоллун бар дьоммутугар!

Аан Дойдуну-халлааны, сири, ууну уонна онно баары бары-
тын аµардас тылын кыаіынан баар оµорбут соіотох Тыыннаах
Таµара биЇигини таптыырын туоЇулаан, аньыыттан-хараттан
арааран, бараммат эрэйтэн босхолоон, бараммат олоіу биэрэрин
биллэрэн Уолун бэлэх ууммут Улуу кўнэ-Иисус Христос
тєрєєбўт кўнэ буолар.

Иисус Христос тєрўєн 700 сыл иннинэ олоро сылдьыбыт, Таµа-
раны кытта быЇа кэпсэтэр кыахтаах Исайя пророк еврей норуота
бу сиргэ ўрдўк аналлаах кэлбитин уонна бу норуоттан аан дойду
дьонун аньыытын бэйэтигэр ылар БыыЇааччы кэлэрин этэн турар.
Дьэ ол кини эппит тыллара туолуутун бастакынан истибит, кєрбўт
дьонунан маныыЇыттар буолаллар. Тўўн барааннарын харабыллыы
сырыттахтарына эмискэ кинилэр иннилэригэр Айыы Тойон Аан-
ньала баар буолбут. Айыы Тойон килбиэннээх сырдыга кинилэргэ
сыдьаайбытыгар бостууктар улаханнык куттаммыттар. Аанньал
эппит: «Куттанымаµ, мин эЇиэхэ бар дьоµµо буолуохтаах Улуу
ўєрўўнў иЇитиннэрэ кэллим. Бўгўн эЇиэхэ Давид куоратыгар Бы-
ыЇааччы-Христос Айыы Тойон тєрєєтє. Кини бэлиэтэ маннык: эЇи-
ги кўкўўргэ сууланан сытар оіону булуоххут». Онтон эмискэ Аан-
ньалы кытта бииргэ ЎєЇэ Халлаан ўтўмэн ахсааннаах сэриитэ Та-
µараны айхаллыыра кєстєн кэлбитэ.

«Ўрдўк Халлааµµа-Таµараіа айхал, сиргэ-эйэ-ил,
дьоµµо-Таµара ўтўє сыЇыана!»

Аанньаллар кинилэртэн тэйэн Халлааµµа тєннєєттєрўн, ма-

ныыЇыттар «чэйиµ, Вифлеемµэ баран «онно туох буолбутун, Айыы

Тойон биЇиэхэ ити тугу биллэрбитин кєрўєіўµ» дэЇэспиттэрэ. Ол

кэннэ бэрт суЇаллык тиийэн Марияны, Иосибы уонна кўкўўргэ

сытар оіону булан ылбыттара. Оіону кєрєєт Аанньал кини туЇунан

туох диэбитин кэпсээн биэрбиттэрэ. Истибит эрэ барыта маныы-

Їыттар кэпсээннэрин сєрў диэн сєхпўтэ. Онтон Мария бу тыллары

барытын хаЇан да умнубаттыы, сўрэіэр сєµєрдєн иЇэрэ. Маныы-

Їыттар барытын кєрєн-истэн баран, Таµараны уруйдаан-айхалла-

ан тєннўбўттэрэ: барыта ўкчў Аанньал эппитин курдук этэ.

Дьэ ити курдук Халлааннааіы Аіабыт эппит тылын толорбута.

Таµара Уола КиЇи Уола буолан сиргэ кэлбитэ. Таµараіа итэіэллэ-

эхтэр уонна бэриниилээхтэр Таµара Аанньалларын кытта алты-

Їыылара саіаламмыта, Ўрдўк Халлаан ўтўмэн кўўЇўн кєрєр, ылы-

нар дьолломмуттара. Аньыы-хара сотуллан, кырыыс уЇуллан,

дьиµ-кырдьык сиргэ тўЇэн, Халлааннааіы Дойдубутугар-Ырай

олоіор тєннєр суол арыллыбыта. Таµара норуота, оіолоро диэн аат-

танар ўрдўк чиэскэ тигистибит. Айыы Тойоммут Иисус Христос

этэн турар: «Мин халлааннааіы Аіам кєµўлўн толорооччу, ол Ми-

эхэ быраат, балыс уонна ийэ буолар» диэн.

Бу улуу кэтэЇиилээх, ўєрўўлээх кўнўнэн эіэрдэлээн туран ба-

іарабыт бар дьоммутугар: Саµа саіаламмыт саµа сыл Аіа алгы-

Їыттан арылыннын. Аіаіа, Уолга, Айыы Тыыµµа махталбытын,

тапталбытын, олохпутунан туоЇулуоіуµ.

Эйэни кытта Намнааіы православнай приход

БиЇиги улууспутугар Саµа дьыл — Оіус сыла

кэрэ бэлэіинэн саіаланна. СўєЇў ууЇуур-тэнийэр,

быйаµ тєрўєтэ буолар оіус ньирэй саµа дьыл са-

л а л л а р

тўўнўгэр илэ

б э й э т и н э н

тиийэн кэл-

лэ. Ол туЇу-

нан аан маµ-

н а й г ы н а н

ў є р ў ў л э э х

с о н у н у

кєбєкєннєр

иЇитиннэр-

дилэр. Бу

оіус ньирэй

нэЇилиэк дьоно-сэргэтэ бары киэн туттар, убаас-

тыыр, ытыктыыр ыалларыгар Егор Егорович, Люд-

мила Петровна Орловтар иллээх дьиэ кэргэннэрин

хаЇаайыстыбатыгар тєрєєтє. Оіуспут Ачыкы диэн

симментал боруода ынахтан тўўн ўєЇэ 1-2 чаас са-

іана кўн сирин кєрдє. Ньирэй олус сэргэх, тип-ти-

лигирэс, ыйааЇына 30-ча киилэ. ХаЇаайыннара

ньирэйдэрин томороон тымныыны тобулан хаЇа-

айыстыбаіа бастакынан кэлэн суол аспытынан

Боотур диэн сўрэхтээтилэр.

Саха дьоно тўµ былыргыттан оіус ньирэй бас-

такынан тєрєєтєіўнэ «саргы салаллар буолла»

диэн олус ўєрэллэрэ-кєтєллєрє, ўрдўк айыылар-

га махтаналлара-сўгўрўйэллэрэ.  Быйылгы дьыл-

быт этэґґэ саіаламмытынан быр-бааччы ыал бу-

олан быйаµмыт улууспут бары нэЇилиэктэригэр

ўксўў-ўрўлўйэ  турдун.

И. ИВАНОВ

. . . О І О Т О
Нам улууЇугар бастакы оіо — кыыс тохсунньу 3 кўнўгэр 12 ч.

18 мўн. тєрєєтє. Нам селотун олохтооіо Федорова Вера Владими-

ровна бу кыыЇы кўн сирин кєрдєрдє. Кыыс аата биллэ илик, ый-

ааЇына 3 киилэ 608 г, Федоровтар дьиэ кэргэттэригэр иккис оіо.

В. РЫКУНОВА

Таастаах нэЇилиэгэр тохсун-
ньу 2 кўнўгэр дьахталлар совет-
тара (предс. Сивцева Марианна
Семеновна) оіолорго анаан кулу-
упка бэртээхэй утренник тэрий-
бит. Улахан кылаас ўєрэнээччи-
лэрэ ыытарга кємєлєспўттэр.
Оіолор маскарад оµостон, пода-
рок ылан ўєрэ-кєтє Саµа дьыл-
лаабыттар.

*   *   *
Хатыµ Арыы нэЇилиэгэр,

Граф Биэрэгин «Ыччат киини-
гэр» (директор А.А. Охлопкова)
тохсунньу 2 кўнўгэр Ыччат баа-
ла ыытыллыбыт. 2009 сыл Ыч-
чат сылынан биллэриллибити-
нэн, баалы Марианна Федорова,
Затон оскуолатын учуутала,
уонна Михаил Христофоров
иилээн-саіалаан ыыттылар.

*  *  *

Хомустаах I нэЇилиэгэр тох-
сунньу 5 кўнўгэр улуус дьах-
талларын советын мунньаіа бу-
олла. Бу ўєрўўлээх тэрээЇин
дьахталлар советтара ўлэлэрин
саіалаабыттара 50 сылыгар ана-
ан ыытылынна. Манна улуус
бары нэЇилиэктэриттэн  кэлэн
кытыннылар.

*  *  *
Салбаµ нэЇилиэгэр тохсун-

ньу 3 кўнўгэр Саµа дьыллааіы
утренникка нэЇилиэк оіолору-
гар, ол иЇигэр элбэх оіолоох
тўєрт ыалга уонна Салбаµµа
пропискалаах эрээри, атын сир-
гэ олорор дьон оіолоругар кыта-
ры дьаЇалта аатыттан бэлэхтэ-
ри туттарбыттар. Бу иннинэ

Дьиэ кэргэн сылын тўмўктээн,
ахсынньыга холбоспут эдэр ыал-
лары 5 тыЇ. солк. бириэмийэлээ-
биттэр.

Л. НОВГОРОДОВА

. . . СОНУННАРА

. . .ТЄРЎЄІЭ

Холобура, Михаил Павлов бэйэтин саастыы-
лаахтарыгар «ўлэттэн куттанымаµ, чэпчэки олоіу
батыЇымаµ уонна кєрдєємєµ, туох барыта (сити-
Їии, табыллыы) ўлэттэн тахсарын єйдєєµ» диэн
санаатын эппит. Кини кўн бўгўн республикатааіы
«Сахаагропродукт» тэрилтэ салайааччыта. Бу ула-
хан тэрилтэіэ  «Эрэл» ТХПК-іа салайааччынан
ўлэлээбит сыллара, уопута улахан кємє, тирэх бу-
олбута саарбахтаммат. Михаил Михайлович улу-
уска тыа хаЇаайыстыбатын оµорон таЇаарар бо-
родууксуйата тэнийэригэр, сайдарыгар кыаіы би-
эрбит салайааччылартан  биирдэстэрэ буолар.

Оттон Александр Новгородов «салайар ўлэіэ
иккис сылбын ўлэлиибин, ўлэлииргэ баіалаахпын,
интэриэстээхпин, ўлэбин кыайабын. Эдэр учуу-
талларга: ыарахаттартан куттаммакка иннигит
диэки хардыылааµ» диэн баіа санаатын эппит. Бу
биэс сыл иЇигэр кини баіатын, интэриэЇин
кўўЇўнэн биир эдэр учуутал холугар олус элбэіи
ситистэ. Иккис дьиэтин  тэµэ, гимназията, рес-
публикаіа информатизация лидерэ диэн ааттанар
ўєрэх кыЇаларын иЇигэр киирсэрэ да элбэіи этэр.
Кини ўєрэіинэн информатик буолбатах эрээри
сатабылынан, талаанынан улууска информацион-
най технологиялары толору баЇылаабыт учуута-
лынан буолар. Ону информационнай технология-
ларга виртуоз-учуутал, «Россия бастыµ учуута-
ла» ааттар туоЇулууллар. Салгыы Александр
ВалерьевиЇы кытта кэпсэтиибитин ааіыµ.

— Биэс сыл иЇигэр ўгўЇў ситиспиккин. Сити-
Їииµ тєрдє тугуй?

— Єрўў туох эрэ саµаны кєрдўєххэ, айымнь-
ылаахтык ўлэлиэххэ наада. Саµаттан саµаны бо-
руобалаан кєрєн, уруоктарга туЇаныахха, мето-
дическай литератураны ааіыахха, єрўў ўєрэни-
эххэ наада. Мин маннааіы педучилищены бўтэрэн
черчение учуутала идэтин ылбытым, 2001 с. Мос-
кватааіы государственнай администрирование ин-
ститутун бўтэрбитим, быйыл СГУ иЇинэн педа-
гогическай институкка аспирантураіа киирдим.
Онон ўєрэххэ, билиигэ-кєрўўгэ тардыЇыахха на-
ада. Ылсыбыт дьыалаіын тиЇэіэр тириэрдэр ту-
Їугар тугу барытын умнан туран умсугутуулаах-
тык кыЇаллан ўлэлээтэххинэ ўтўє тўмўктэнэіин.

— Информатизация, компьютеризация эйгэ-
тигэр хаЇан, хайдах ылсыбыккыный?

— Аныгы ўйэ ирдэбилинэн ўєрэхтээЇини ин-
форматизациялааЇын соруга турар. Бу сорук бас-
таан олоххо киириитигэр компьютеры интэриэ-
Їиргээн, сыстан, боруобалаан, уруоктарбар кил-
лэрэн дьарыктанан саіалаабытым. 2003 сылтан
ылсыбытым. Онуоха гимназия директора В.Н. По-
пов сыЇыаннаахпын бэлиэтии кєрєн информаци-
оннай технологияларга солбуйааччынан анаабы-
та. Бу дуоЇунаска 5-с сылбын ўлэлиибин. Ўлэм ис
хоЇооно: педагогтары, ўєрэнээччилэри информа-
ционнай технологиялары уруокка хайдах туЇанар-
га , балары ўєрэтии хаамыытыгар киллэрии буо-
лар. Билигин гимназияіа компьютерынан толору
хааччыллыбыт 7 кабинет уонна 5 аµардас компь-
ютердаах кылаастар бааллар.

— Оскуолаларбыт информационнай техноло-
гияларынан хааччыллыылара хайдаіый?

— Ўчўгэй. Ону бу саас гимназиябыт базатыгар
информационнай технологияларга республика-
тааіы конференция буолбута туоЇулуур. Тўмўгэр,
информационнай технологияларга лидер оскуола-
лар биллибиттэрэ, биЇиги гимназиябыт кинилэр
истэригэр киирсибитэ. Итиэннэ республика таЇы-
мыгар Хатыµ Арыы, Хамаіатта саха-французс-
кай, улууска Бєтўµ, Ўєдэй, Хатырык оскуолала-
ра холобурга сылдьар, ўчўгэй ўлэлээхтэр.

Салайааччыбыт, Саха государственнай педа-

кадемиятын преподавателэ Б.Б. Афанасьев идея-
тынан улуус оскуолаларын барыларын биир си-
тимµэ холбуур санаалаахпыт.

— Бэйэіин аан бастаан ким быЇыытынан
кєрєіўн: директоры информационнай ўлэіэ сол-
буйааччынан дуу, учууталынан дуу?

— Хайаларын да єрє туппаппын. Тоіо диэтэр,
бэйэ-бэйэлэрин ситэрсэн-хоторсон биэрэллэр.

— Гимназияіа хаЇыс сылгын ўлэлиигин?
— 14-с сыл ўлэлиибин.  Бастаан тэрийээччи

уонна черчение учууталынан, онтон директоры
иитэр ўлэіэ солбуйааччынан ўлэлээбитим. Били-
гин солбуйааччым таЇынан черчениеіэ аіыйах
чаастаахпын, интэриэЇиргээччилэргэ элективнай
курс ыытабын.

— Уустугунан  биллэр черчение учуутала
эбиккин. Ўєрэнээччилэр бу предмеккэ сыЇыан-
нара хайдаіый?

—Былырыын  гимназияны бўтэрбиттэртэн,
черчениеіэ миэхэ ўєрэммиттэртэн 7 оіо ИТФ-га
киирбиттэрэ. Бу ўєрэххэ булгуччу черчение  баар.
Ўєрэхтэрин бўтэрэн прораб, инженер идэтин ба-
Їылаабыттар бааллар. Билиµµитэ, кєрдєрўў
ўчўгэй.

— Ўєрэтэр ньымалааххын дуо? Олоіурбут
биир халыып ньыма буолбатах, бэйэµ тутуЇар
ньымаµ?

— Биллэн турар баар. Ньыма хас биирдии учу-
уталга баар. Ону кэпсиир наадата суох, хас биир-
дии учуутал уратыта  — ньымата.

— Учуутал  идэтин талбыккар  туох, ким ору-
оллааіый?

— Дьиµинэн, оскуоланы физкультура учуу-
тала буолар баіалаах бўтэрбитим. НСШ-1 физрук-
тара П.П. Оконешников, Н.Н. Матвеев, оччолорго
8-с кылаастаах оскуолаіа О.Н. Егоров сабыдыал-
ларынан пединститут физкультурнай салаатыгар
туттарсыбытым эрээри, баалым тиийбэккэ киир-
бэккэ хаалбытым. Намµа кэлэн педучилищеіа
туттарсан киирбитим. Єскєтўн, пединститукка
киирбитим буоллар, син  биир учуутал буолуом
этэ.  Идэбин уларыта сатаабатаіым, тута ўлэлээ-
битинэн барбытым. Онон  бэйэм оруоллаахпын.

— Идэіин  тугун  иЇин  сєбўлўўгўн?
— Мэлдьи айымньылаах кєрдєбўлгэ сылдьа-

іын. Биир тэµ, хатыланар буолбатах. Уларыйар,
саµаттан саµаны толкуйдуугун, туттаіын. Єрўў
толкуйдуу сылдьаіын, дьиэіэр да кэлэн толкуй-
дуугун. Наар биир сиргэ олорон, кумааіыны бэ-
рийэр курдук буолбатах. Оннук ўлэіэ сатаан ўлэ-
лиэм суоіа эбитэ буолуо.

— Билигин учуутал идэтэ тєЇє нааданый?
— Хамнас кээмэйин саµалыы ааіыы ситимэ

киириитинэн, билбэппин, ыарахаттар ўєскўєхтэ-
рин сєп. Ол гынан баран эдэр, саµа саіалаан эрэр
учууталга бу туох да улахан охсууну аіалбат. От-
тон орто саастаах учууталларга ыарахаттар
ўєскўєхтэрин сєп диэн сыаналыыбын. Син  єр
ўлэлээн баран хамнаЇа эппиэттээбэт туруктаах
буолуон сєп. Ол гынан баран чахчы энтузиаст учу-
уталлар бааллар, хамнастан тутулуга суох учуу-
тал  идэтин талыахтара, олох сўтэн, симэлийэн
хаалыа суоіа.

— Эн учуутал буолбатаіыµ буоллар ким буо-
луоµ этэй?

— Билбэппин, баіар, аіам туйаіын хатаран бай-
ыаннай буолуом этэ.

— Оттон гимназия буолбакка, тыа кыра оску-
олатын учуутала буолбутуµ буоллар...

— Син биир тугу эрэ тобулан ўлэлиэм, айыам-
тутуом, таах олоруом суоіа этэ.

Кэпсэттэ
Л. УВАРОВСКАЯ

ЎЛЭ УМСУЛІАНЫГАР
«Эµсиэли» хаЇыат  ааспыт сыллардааіы нўємэрдэрин бэрийэ олорон, биэс сыллааіыта

ыччакка аналлаах «Кєлўєнэ» балаЇаіа («Эµсиэли» 2003 с.  сэтинньи 15 к.) эдэр салайаач-
чылары кытта кэпсэппиппин булан аахтым. Онуоха, оччолорго, «Эрэл» ТХПК директора
М.М. Павловтан уонна Н.С. Охлопков аатынан улуустааіы гимназия информационнай
технологияларга директоры солбуйааччы А.В. Новгородовтан интервью ылбыппын. Ол
саіана, 30-лаах уолаттар салайар ўлэіэ саµа кэриэтэ ананан ўлэлии-хамсыы, айа-тута
сылдьар кэмнэрэ эбит. Санаалара-оноолоро олохтоох, ыллыктаах, бєієх, ылсыбыт  дьыа-
лаларын  ыЇыктыбаттыы кытаанахтык тутуспуттарын  аахтым уонна  бу сыллар устала-
ах-туораларыгар эдэр ўлэЇиттэр ўгўЇў ситиспиттэрин  саныы биэрдим.

2 0 0 9  с .  —  Р о с с и я і а  ы ч ч а т  с ы л а

Аан туман быыЇынан, мутук
тостор тымныыта ааµнаан да
турдар нэЇилиэк олохтоохторо
ытыс саіа кумааіыны ирдэЇэ,
эбэтэр бэчээт уурдара, сберкас-
са, социальнай харалта, гаас,
электроуот, доруобуйаны
кєрдєрєн эмтэнии кыЇаліалара
дьон-сэргэ улуус кииниттэн ту-
тулуктааіын быЇыытынан ба-
рыы-кэлии тохтообот.

Нам-Ўєдэй маршрутунан
сарсыарда уонна киэЇэ 5 чаас-
тан автобус сылдьан, бу тымны-
ыга, биллэн туран, абырыыр.
Махталбын биллэриэхпин икки
суол мэЇэйдээтэ.

Маµнайгынан: автобус
Партизан нэЇилиэгэр киирбэт,

ол иЇин киэЇэ єттўгэр эдэр єттє
олорсор, кырдьаіас, кыайан ха-
ампат єттє таксига олорор. Ик-
киЇинэн: бу сайыµµа диэри I
Хомустаахха дэриэбинэ иЇинэн
барар этэ, билигин трассанан
эргэ бэкээринэнэн  Ўєдэйдиир.
Саатар бу тымныы ыйдарга дэ-
риэбинэ иЇигэр киирэрэ буол-
лар. Суоппар дуу, арба кондук-
тордаах, араадьыйанан ханна,
ханнык тохтобулун дэриэбинэ
аатын доргуччу этэрэ буоллар.
Билигин суол ўчўгэй буолан
тўргэнник дэриэбинэлэри ааЇа-
іын. Билбэт дьон аЇаран атын
дэриэбинэіэ тўспўттэрин
тєттєрў аіалан турардаахпын.

Бу туруорсуубун икки нэЇи-

лиэк олохтоохторо єйўєхтэрэ
диэн эрэнэбин. Абыраан баран
ситэри абырыыллара буоллар.
Партизаµµа олунньу ыйга бы-
Їыылааіа, быыбар хампаанньа-
тын ўгэнигэр аіыйах ый кулуу-
бунан, почтанан эргийэ сылдь-
ыбыта. Быыбар тўєрт сылынан
буолуор диэри нэЇилиэнньэ
эрэйдэнииЇи, онон сиэрдээх
кємєнў оµорон, автобуЇу сыры-
тыннарыахха наада.

Бу итэіэстэри автобуснай
парка кўн сарсын кєннєрўнэр
кыахтаах. Парка дьаЇалтатыт-
тан сиэрдээх дьаЇал оµоЇулла-
рын икки нэЇилиэк олохтоохто-
ро кўўтэллэр.  Саµа сылынан!

К. ЕРЕМЕЕВ,
КыЇыл-Сыыр

С а µ а р б а т  б у о л у о х х а  с а т а м м а т

ДЬОН-СЭРГЭ АЙАННЫЫР

«Аныгы кэмµэ эдэр ыччат тугу да интэриэЇиргээбэт, тугунан да
дьарыктаныан баіарбат, бары єйдєрє-санаалара кўўлэй», — диэн
хатыылаах тыллары элбэхтэ истэбит. Ол эрээри, биЇиги ўєрўєхпўт
иЇин билигин эдэр салайааччылар, лидердэр, саµаны айар-тутар
ыччат элбээтэ. Билсэн кэбиЇиµ биир оннук кэрэ куону кытта:
Мария Заровняева
Нам улууЇун Хатырык нэЇилиэгиттэн тєрўттээх.
СГУ БГФ география отделениетын 5 кууруЇун устудьуонката.
«Дохсун» Нам улууЇун устудьуоннарын ассоциациятын предсе-

дателэ.
Быйыл экономика уонна быраап Байкальскай гос.университекка

туттарсан киирдэ.
— Маша, Нам улууЇун устудьуоннарын ассоциацията ким кєіўлээ-

Їининэн уонна хаЇан тэриллибитэй?
— Нам улууЇун устудьуоннарын ассоциацията 1995-1998 сылларда-

ахха тэриллибитэ. Бастакы саіалааЇыннарга председателлэринэн Нико-
лай Уваров, Николай Парников, Николай Соловьев этилэр, кинилэр бу
ассоциацияны атаіар туруорбуттара. Оттон ассоциация «Дохсун» диэн
ааттаммыта сэттэ сыл буолла. 2006 сыллаахха Зырянов Афанасий, бы-
лырыын о.э. 2007 сыллаахха Зырянов Георгий председателинэн талыллан

ўлэлээбиттэрэ, быйылгыттан мин (бастакы кыыс) буоллум.
— Эн председатель буоларгар хайдах талбыттарай?
— «Дохсуµµа» сылдьыбытым быйыл ўЇўс сыла. Бастакы икки сылга

председатель солбуйааччытынан ўлэлээбитим. Быйыл саµа председатель
таларга этии киллэрбиттэригэр бииргэ ўлэлиир уолаттарым ўлэлиэх,
сўўрўєх-кєтўєх киЇи эн бааргын, онон председатель буол диэбиттэрэ.
Мунньахха уопсай сўбэнэн миигин таланнар председатель буоллум.

Председатель буоларга, мин санаабар, бэлэмнээх, дьону кытта сатаан
кэпсэтэр, элбэіи билэр-кєрєр, сўрэіэлдьээбэккэ эрэ сўўрэр-кєтєр киЇи бу-
олар. Мин куоракка устудьуон буолан кэлиэхпиттэн эбэбэр Сардана Пла-
тоновна Ойунскаяіа олорон ўєрэммитим. Эбэм миигин элбэххэ ўєрэппитэ,
ўрдўк культуралаах киЇи сайаіас, аЇаіас, кэпсэтинньэµ, дьоµµо ўтўєнў
эрэ баіарар буолуохтаах . Оннук киЇи олоххо элбэіи ситиЇэр диэн ээр-
сэмээр сылдьан ўєрэтэ-такайа сылдьара. Онон киниэхэ махталым муµура
суох. Хомойуох иЇин, эбэм былырыын олохтон туораабыта. Кини кыыЇа
Мария Сергеевна Соловьева-Ойунская миэхэ элбэх сўбэ-ама биэрэр, эбэ-
бин суохтаппат. Ийэлээх аіам кыра эрдэхпиттэн эмиэ элбэххэ ўєрэппиттэ-
рэ, олох кыра эрдэхпиттэн сыанаіа таЇааран культураіа сыЇыарбыттара.
Кинилэргэ тўгэнинэн туЇанан, улахан махталбын, муµура суох тапталбын
биллэрэбин.

— Активыµ туЇунан кылгастык сырдат эрэ.
— Ассоциация активыгар 20 устудьуон баар. Ол иЇигэр ўс солбуйаач-

чылаахпын: Ядреев Александр, Соловьева Нюргуяна, Петров Олег. Бый-
ылгыттан Иванова Северина, Соловьева Таня диэн кыргыттары секре-
тарынан талан ўлэлэтэ сылдьабыт. Ўгўс тэрээЇиннэри ыытарбытыгар
афиша таЇаарар киЇи хайаан да наада. Манна сўрўн худуоЇунньукпут
Обутова Аня буолар. Єссє биир саамай сўўрэр-кєтєр, эппиэтинэстээх до-
іорбут Гурьев Николай. Кини барытыгар кємєлєЇєр, сўбэ-ама буолар. Бу
ааттаммыт оіолор ассоциация иЇинэн ыытыллар ўлэлэргэ барытыгар
кєхтєєхтўк кытталлар. Кинилэр ассоциациябыт чиµ састааба буолаллар.

— Сўрўннээн туох ўлэлэри ыытаіытый?
— Сэтинньигэ республикатааіы ыччат фестивала ыытыллыбыта. Онно

биЇиги ассоциациябытынан кыттыбыппыт. Бу фестивалга визитка, фут-
бол, волейбол, эстафета, сахалыы оонньуулар, интеллектуальнай ооннь-
уулар о.д.а. кєрўµнэр киирбиттэрэ. Манна уопсайа 21 хамаанда кыттыбы-
тыттан биЇиги бэЇис миэстэни ылбыппыт. Ахсынньы 17 кўнўгэр Нам улу-
уЇун устудьуоннарын кўнўн «Нам улууЇа» МТ кытта холбоЇон ўрдўк
тэрээЇиннээхтик ыыттыбыт.

— Устудьуоннар билигин ордук туохха ыарыріаталларый?
— КыЇаліалаах оіолор кэлэн туох кыЇаліалаахтарын кэпсииллэр,

быЇаартараллар. Ордук уопсайга кыайан киирбэтэх оіолор эрэйдэнэллэр,
тєлєбўрдээх ўєрэхтэн плановайга кєЇўєхтэрин баіараллар, материаль-
най кємєіє наадыйар оіолор элбэхтэр. Онтон биЇиги саµа ўлэлээн эрэбит,
ол да буоллар тугу кыайарбытынан кємєлєЇє сатыыбыт. Биир дойдула-
ахпыт, ыччат министрэ Алексей Еремеев материальнай кємє оµорорго
ўп-харчы кєрўєх буолла. Билигин устудьуоннартан заявление хомуйа
сылдьабыт. «Нам улууЇа» МТ баЇылыга А.И. Ильин инникитин бииргэ
ўлэлэЇэрин туЇунан эппитэ. Онон санаабыт бєієх.

— Инникитин тугу ўлэлиир былааннааххытый?
— Былааммыт элбэх. Мантан саас сўрўн кўўспўтўн профориентаци-

оннай ўлэни ыытарга туЇулуубут. Бэйэбит эрэ улууспутугар буолбакка
чугас улуустарга тахсан эмиэ ўлэлиир баіалаахпыт. Материальнай кємє
оµоЇулларынан сибээстээн докумуон ўлэтэ элбиэ. Устудьуоннарга, улуус-
путугар ыытыллар тэрээЇиннэргэ барытыгар кєхтєєхтўк кыттыахпыт.
«Нам» тўмсўў ыытар ўлэтигэр кыттыЇыахпыт, кыахпыт баарынан
кємєлєЇўєхпўт.

— Ўўммўт Саµа Дьылынан устудьуоннарга, бар дьоµµор алгыЇыµ.
— Нам улууЇун устудьуоннарын, биир дойдулаахтарбын  Саµа Дьы-

лынан эіэрдэлиибин! Баіарабын эЇиэхэ эдэрдии эрчими, дохсун санааны.
Куруутун кўлэ-ўєрэ сылдьыµ, бэйэ-бэйэіитин єйдєЇўµ-єйєЇўµ.

Устудьуоннарга туЇаайан этиэм  этэ-сессияіытын ситиЇиилээхтик тут-
тарыµ!

Кэпсэттэ Ирина РЕЕВА

ДОХСУН ХАРДЫЫНАН
ИННИҐ ДИЭКИ!

Экспертэр республикаіа улахан саахаллар тахсыахта-
рын сєбўн сабаіалыыллар

Саха сиригэр энергетика ситуацията кризискэ чугаЇаа-
та. Кутталга республика столицата эрэ буолбакка бюдже-
ты оґорон таЇаарар республика сўрэіэ — аріаа Саха сирэ
олороллор. «Региональнай характердаах ыксаллаах бы-
Їыы-майгы ситуацията» диэн этиигэ республикаіа бўгўґґў
энергетическэй «кризис» сєп тўбэЇэр.

РФ Президенэ Дмитрий Медведев Мирнэй улууЇугар
кэлэ сырыттаіына эмискэ уЇун бириэмэіэ уот барбытын
єйдўўргўт буолуо. Электричество балайда єр бириэмэіэ
арахсыбыта. Бу аіыйах мўнўўтэлээх электропровод ха-
тыйсыыта эбэтэр уот арахсыыта буолбатах этэ. Уот арах-
сыытын тўмўгэр микрофоннар, телевизионщиктар аппа-
ратуралара, ол иЇигэр федеральнай пресса бэрэстэбии-
тэллэрэ бааллара, арахсыбыттара. Медведев, республика
салалтата уонна «АЛРОСА» АК ўрдўкў менеджментэ Свет-

лай олохтоохторун кытта кєрсўЇўўлэрэ тохтотулла сыс-
пыта. Редакцияіа туоЇулуур докумуоннар бааллар: Саха
сирин энергетиката кризиснэй бириэмэіэ олорор. Бу до-
кумуоннартан кєрдєххє Медведев сырыытын кэмигэр уот
арахсыыта аліаска буолбакка нуорма курдук кєстєр.

2008 с. «ИТИИ» БЭС ЫЙА
Бу сыл биир ыйын эрэ устата республика аріааґы энер-

гооройуонугар тахсыбыт саатар аіыйах инцидены
кєрўєххэ.

30.05.08. 20.57 — «Мирнэй-Ленскэй» Л-102 магистраль-
най линиятын аварийнай арахсыыта. Заря, Дорожнай, Му-
рия, Таас ўрэх бєЇўєлэктэрэ электроэнергията суох хаал-
быттара.

14.06.08. 10.01 — «Мирнэй-п. Алмазный-с. Новый» Л-
105 линия аварийнай арахсыыта. Алмазнай бєЇўєлэк, 201,
202, 203 нўємэрдээх драгалар электроэнергияттан араа-
рыллыбыттара.

15.06.08. 10.00 — «КВГЭС-Мирнэй» Л-201 линия ава-
рийнай арахсыыта. Линияны 17 чыыЇылаіа эрэ холбообут-
тара.

21.06.08. 10.48 — Л-201 линияіа эмиэ итинник история.
15.48 — уочараттаах араарыы — бу сырыыга «МГРЭС г.
Мирный-п. Светлый» Л-122 линияіа. Светлай уонна Сюл-
дюкар бєЇўєлэктэрэ Светленскай ГЭС бэйэтин наадыйы-
ытыттан уоттанан олорбуттара.

Маннык объектарга ўлэлээбит специалист биЇиэхэ иЇи-
тиннэрбитинэн ГЭС бэйэтин наадыйыытыттан атын объек-
тары электричествонан хааччыйыы бары техническэй ну-
ормалары улаханнык кэЇии буолар. Дьиґинэн бу авария
буоллаіына электростанцияны бэйэтин электроэнергиянан
хааччыйыыга аналлаах. Авария буоллаіына бары сўрўн аг-
регаттар тохтоотохторуна бэйэ наадыйыытыгар кўўс тута
холбонор. Светленскэй ГЭС чугастааіы уокуругар энер-
гияны биэрэрин тўргэнник чєлўгэр тўЇэрэригэр. Єскєтўн
бэйэ наадатыгар анаммыт кўўс атыґґа туттуллубут буол-
лаіына ГЭС кыайан холбоммот. Оччотугар станцияттан
холбонор оройуон бўтўннўўтэ уота суох хаалар.

13.53 — «КВГЭС-п. Айхал» Л-203 линия арахсыбыта.
ХаЇааска турар Л-204 холбуу сатаабыттара даіаны кыал-
лыбатаіа.

24.06.08. 01.33 — Л-102 линия арахсар. Сарсыарда 7 ч.
туругунан Л-203, Л-204, Л-102, Л-201 линиялар арахсаллар.
09.16 — Кинилэр кэннилэриттэн Л-122 арахсар. Светлайы
электричествонан хааччыйыы Светленскэй ГЭС бэйэтин
наадыйыытыгар кєЇєрўллэр (эмиэ кэЇии). 16.48 — «КВГЭС-
Мирнэй к.» Л-202 линията арахсар. Электроэнергията суох
Ленскэй куорат, чугастааіы бєЇўєлэктэр, Бўлўў бєлєх
улуустар, Пеледуй уонна Витим бєЇўєлэктэр хаалаллар.
18.17 — Л-208 аварийнай арахсыыта. Удачнай куорат уон-
на Айхал бєЇўєлэк бўтўннўў уота суох хаалаллар. 18.43 —
Л-101 холбоммут, Ленскэй куоракка уоту биэрэллэр. Ол
эрээри Ленскэй к., Пеледуй уонна Витим єссє даіаны уота
суох олороллор.

25.06.08. 19.00 — «Ростехнадзор» информациятынан
Л-122 алдьаммыт. 53 остуолба сууллубут (Мирнэй — Свет-
лай). «Саахаламмыт учаастак уЇуна 12 км. Бўгўґґў кўґґэ
Светлай уонна Сюлдюкар энергиянан хааччыллыылара
хааччахтаммыт, тоіо диэтэр, Светленскэй ГЭС бэйэтин
наадыйыытыттан электрическэй линиялартан холбонор»,
— диэн «АЛРОСА» АК кылаабынай энергетигэ А.В. Рыб-
ников президент Штыровка иЇитиннэрбит. 53 остуолба
эмискэ бииргэ тоіо сууллубуттара буолуой? БиЇиэхэ экс-
пертэр єйдєппўттэринэн барыта боростуой: биир остуол-
ба суулуннаіына проводы тардар уонна иккис остуолбаны
тардар. Иккис кэнниттэн ўЇўс, онтон тєрдўс о.д.а. сууллан
бараллар. Кылгастык эттэххэ домино курдук. Онтон биир
остуолба сууллубутун кэнниттэн 52 сууллар буоллаіына
нэЇиилэ тутуллан турдахтара дии.

26.06.08. Энергетиктэр арахсыылары утары охсуЇа са-
тыыллар даіаны кыаллыбат. 13.36 — Л-203 арахсар. Кини
кэнниттэн «Ленск-Пеледуй-Витим» Л-107 линия арахсар.
Єссє чаас аґарынан Л-202 линия кинилэргэ холбоЇор.
«МГРЭС-Бўлўў бєлєх улуустар» Л-104 линия эмиэ арахсар.
Л-203 линияны холбууллар эрээри аіыйах бириэмэіэ — 17.52
кини эмиэ арахсар. Онтон араас бириэмэлэргэ Л-208, Л-
203, Л-208... арахсаллар. Аґардас бу сыл бэс ыйыгар 16
магистральнай линиялар арахсыылара бэлиэтэммитэ.

КАСКАДНАЙ ЭФФЕКТ (ВРЕЗКА).
Маны специалистар каскаднай эффект диэн ааттыыл-

лар. Биир линия ўлэлээбэт буоллаіына электроэнергия
киниттэн хаалбыт линияларга тиийэр. Ол содулугар мєлтєх
линия эмиэ алдьанар. Мантан кєрдєххє атын линияларга
єссє улахан напряжение ыытыллар. Итинник магистраль-
най линиялар биир-биир арахсаллар. Онтон линиялар тала-
іынан бўрўллэллэр. Саамай интэриэЇинэйэ 20.00 рабочай-

дар Л-201, Л-202 линияларга талахтары быЇыыны саіалы-
ыллар. Инженердэр эппиттэринэн сайын проводтар ўрдўк
температураттан уонна итийииттэн ыйанан хаалаллар. Ал-
лара тўЇэн талахтары таарыйан электропровод хатыйсыы-
та тахсыан сєп. Хатыйсыы тахсыбатын инниттэн кэмиттэн
кэмигэр саґа ўўммўт талахтары кэрдиэххэ наада. Интэ-
риэЇинэйэ диэн бу туЇунан ыйы быЇа уот арахсыыта буол-
бутун эрэ кэннэ єйдєєн кэлбиттэр. Инциденнэр испииЇэк-
тэрин кєрєн баран сєієіўн: монтердар эрэйдээхтэр та-
бахтыылларыгар даіаны бириэмэ булбаттар. Ол эрээри
кинилэр табыллыбыттар. Ол эбэтэр авариялар сайын бу-
олбуттар. Тымныы да суох, хаар да суох, мууЇунан
бўрўллўбўт проводтар да суохтар. Онтон арай бу авария-
лар ахсынньыга  буоллуннар... «АЛРОСА» АК вице-пре-
зиденэ Юрий Дойников республика президенигэр иЇитин-
нэрбитинэн аґардас бэс ыйыгар барыллааЇын ааіыынан
хоромньу уопсай суумата компанияіа 10 мєл. солк. тахса

буолбут. «Айыліа уонна техногеннай характердаах ыксал-
лаах ситуациялар классификацияларын туЇунан» 2007 с.
ыам ыйын 21 к. 304 нўємэрдээх Россия правительствотын
уурааіын быЇыытынан ўєЇэ этиллибит ситуация «Г» пууґґа
сєп тўбэЇиэн сєп: «Региональнай характердаах ыксаллаах
ситуация».

— 2007 с. устата Саха сиригэр 388 технологическай
кэЇиилэр тахсыбыттар. Бу кэЇиилэр тўмўктэригэр элект-
роэнергияны биэрии хааччахтаммыт уонна сорох тўгэґґэ
тохтотуллубут.

 — 2007-2008 сс. оттук бириэмэтигэр уоту араарыылар
Алдан, Томпо, Нерюнгри, Эбээн-Бытантай о.д.а. улуус-
тар итиинэн хааччыйар объектарыгар авариялар тахсыы-
ларын тєрўєтўнэн буолбуттар.

— 2007 с. Балаіан ыйын 1 кўнўттэн 2008 с. ыам ыйын 25
кўнўгэр диэри электроэнергияны араарыы тўмўгэр котель-
найдар ўлэлэрин тохтотуу 489 тєгўлэ бэлиэтэннэ, 120-тэн
тахса единица сўрўн уонна кємє оборудованиелар алдь-
аннылар.

— 2008 с. бастакы аґарыгар «Якутскэнерго» объекта-
рыгар технологическай кэЇиилэр ааспыт сылтан 24% эл-
бээтилэр, 223 — 182.

САХА СИРИН ЭНЕРГОСИСТЕМАТЫГАР ЭРГЭРИИ
Сўрўн производственнай фондалар — 55%-ґа диэри.
Электрическэй ситимнэр  — 90%-ґа диэри.
Передаточнай устройстволар — 70%-ґа диэри.

БАРЫТЫГАР БЫЛААСТАР
 БУРУЙДААХТАР ДУО?

Боростуой киЇи кєрєрўнэн бу буолбут аварияларга
барытыгар республика былааЇа буруйдаах курдук.
Бўгўґґў кўґґэ республика былааЇа «Якутскэнерго» тэ-
рилтэни хонтуруоллууругар мєлтєх рычагтардаах. КэЇии-
лэр тўмўктэринэн республика салалтата «Энергетические
системы Востока» РАО генеральнай директорыгар И.В.
Благодырьга сурук суруйбута. (Билбэт дьоґґо анаан: со-
торутааіыта «Якутскэнерго» акцияларын 48%-на (урут «ЕЭС
России» бас билэр акциялара) «ЭС Востока» РАО-іа бэ-
риллибиттэрэ.

ОНТОН ДЬОКУУСКАЙГА ХАЙДАІЫЙ?
Специалистар санааларынан ЯГРЭС энергетическэй

ситимнэрин билиґґи туругунан (Дьокуускай куоракка
«Якутскэнерго» структурата) 2002 с. авария олох кыра кур-
дук кєстўєн сєп. Єйдўўргўт буолуо, ахсынньы 19 кўнўгэр
куорат уонна Саха сирин 9 улууЇа эмискэ хараґаіа баар
буола тўспўттэрэ, электроэнергияттан арахсыбыттара.
Оччолорго 6-с энергоблокка авария тахсыбытыттан уонна
техническэй персонал сыыЇа туттуутуттан-хаптыытыттан
станция ўлэтэ бўтўннўў тохтотуллубута. Республика салал-
татын информациятынан гааЇы араарар станцияттан (ГРС)
ЯГРЭС газопроводтарын уларытан оґоруу боппуруоЇа
Дьокуускайга єссє да быЇаарылла илик. Экспертиза
тўмўгўнэн 300 мм диаметрдаах икки сап ўлэлиирэ бобул-
лубут.

— 2002 с. проблема электрониканы кытта сибээстээх
этэ — персонал дьалаіайыттан автоматика алдьаммыта,
— диир аатын этиэн баіарбатах инженер. — Газовай сап-
тар ситуациялара ордук ыарахан. Элбэх бюрократичес-
кай нуорма толоруллуохтаах — газовай производство ўлэ-
лэригэр кєґўл, сваркаламмыт сирдэри ультразвугунан
бэрэбиэркэлээЇин уонна да элбэх. Билигин толкуйдаан
кєрўєххэ, єскєтўн бу газопроводтар 2002 с. курдук ах-
сынньыга алдьаммыттара буоллар.

ПОЛИТИКАНАН ООННЬУУБУТ?
Саха сирин энергетикатыгар билигин буола турар мєкў

быЇыылары аахайымыахха сєп. «Якутскэнерго» компания
балаЇыанньатын «ЕЭС» РАО-тан «ЭСВ» РАО-іа кєЇўўтўнэн
ыарахан диэххэ сєп. Ол эрээри чахчылар кєрдєрєллєр:
энергетикаіа тахсар аварийнай ситуациялар єссє 2003 сыл-
тан системнай характердаахтар. Сыл аайы дириґээн иЇэл-
лэр. Онтон компания топ-менеджердэрэ магистральнай
линияларынан, Айхалга уонна Светлайга уот арахсыыты-
нан интэриэЇиргээбэккэ Ил Тўмэґґэ бартыбыал иЇин ох-
суЇуунан кыЇалла сылдьыбыттара. Бырастыы гыныґ, эЇи-
ги Л-201 уонна Л-202 линияларгыт талаіынан бўрўллэн тур-
дахтарына парламент миэстэтин уонна миллиардынан
дохуоту ылар бырааптааххыт дуо? НэЇилиэнньэ ўтўє суо-
бастаахтык ўлэлээн оґорбут материальнай базатыгар эЇи-
ги миллиардынан дохуоккутуттан, кыра да буоллар, тєЇє
єлўў угулунна?

P.S. Республика былаастара республика быйылгы кы-
Їыны хайдах атаарар диэн улаханнык толкуйдууллар. Он-
тон кыЇыммыт тымныы.

Денис АДАМОВ,
«Молодежь Якутии»

Э Н Е Р Г Е Т И К А
Б Ы С Т А Р  М Є Л Т Є Х

Ы р ы ы н а к  к э т э х  є т т ў г э р

Кўннэтэ кєрєр дьоммут

ОЛОІО ЎЛЭНЭН
КИЭРКЭЙЭР

И.Е. Винокуров аатынан Намнааіы педагогическай

колледж биир тутаах ўлэЇитин, ўтўє сўбэЇиппитин, са-

халыы киэµ-холку майгылаах, ыраас сэбэрэлээх, ар-

гыый аіай кўлэн мичийэ сылдьар ытык киЇибитин Спи-

ридон Васильевич Оконешниковы 65 сааЇын туолар

кэрэ-бэлиэ тўгэнинэн бўтўн коллектив аатыттан итии-

тик-истиµник эіэрдэлиибит!

Спиридон Василь-

евич 1943 сыллаахха

ахсынньы 30 кўнўгэр

Орто Халыма Ойу-

Їардаах нэЇилиэгэр

Марфа Григорьевна

уонна Василий Спи-

ридонович Оконеш-

никовтарга бастакы

оіонон саха буолар

саргыланан, киЇи бу-

олар кэскиллэнэн

кўн сирин кєрбўтэ.

ЫарыЇах ийэтэ эрдэ

єлєн, аіата сонордоох

булчут буолан аар

тайіаіа ыйы ыйдаан барар буолан, Спира уол эбэтэ Ма-

рия Алексеевна, таайа Н.Г. Волков, аймахтарын, кэлин

интернат кємєтўнэн орто оскуоланы ситиЇиилээхтик

ўєрэнэн бўтэрэр. Ўс сыл армияіа сулууспалыыр, онтон

СГУ инженернэй-техническэй факультетыгар ўєрэнэ

киирэр. Ол ўєрэнэ сылдьан олоіун аргыЇын Клеопатра-

ны кєрсєн, 1967 сыллаахха ыал буолар. Кини оччолорго

студпрофком председателэ буолан, эдэр ыалга ўєрэ-кєтє

Сэргэлээх уопсайыгар хос биэрэллэр. Бу мантан саіала-

нар ўйэлээх таптал, бэйэ-бэйэни єйдєЇўў-єйєнсўў, ньир-

бааччы олох. Оконешниковтар иллээх дьиэ кэргэн ўєскэ-

эбитэ номнуо 42-с сылыгар барда, кинилэр ўс кыталык

кыргыттара ўЇўєн финансист идэтин таланнар, 2-3 ўрдўк

ўєрэхтэнэн бэйэлэрэ атахтарыгар туран, дьонноругар

тўєрт сиэни бэлэхтээтилэр.

Спиридон Васильевич инженер дипломун ылаат,

1970 сылтан Намµа кэлэн олохсуйбута. Бастаан тутуу

маастарынан анаммыта, онтон прораб буола ўўммўтэ.

Киэµ билиилээх, ўлэіэ бэриниилээх эдэр киЇини таба

кєрєннєр, сыыйа дуоЇунаЇын ўрдэтэн иЇэллэр, кэлин

1992-1995 сс. Нам улууЇун дьаЇалтатыгар капитальнай

тутуу управлениетын начальнигынан, 1995-1997 сс. «Са-

хавнешстрой» ГУ кылаабынай специалиЇынан ананан

ўлэлиир. Бу сыллар тухары биЇиги юбилярбыт Нам улу-

уЇа социальнай-экономическай сайдыытыгар кырата

суох бэйэтин кылаатын киллэрбитэ, оччотооіуга бар-

быт тутуулар барылара кини илиитин иЇинэн ааспыт-

тара. Улууска, нэЇилиэктэргэ Спиридон Васильевич

кыттыытынан ыытыллыбыт тутуулары ааіан сиппэк-

кин, олор истэригэр киирсэллэр бўтўн улуус киэн тут-

туута буолан турар биЇиги колледжпыт ўєрэнэр кор-

пуЇа уонна саµа таас уопсайа.

Спиридон Васильевич ўлэлээбит сылларын тухары

партия райкома ханна аныырынан ўлэлээн кэлбит бу-

оллаіына, 1997 сыллаахха аан бастаан бэйэтин баіаты-

нан сайабылыанньа биэрэн, биЇиги тэрилтэбитигэр ўлэіэ

киирбитэ. Онтон ыла кўн бўгўнўгэр диэри ўлэіэ куттал

суох буолуутун инженеринэн ўтўє суобастаахтык ўлэ-

лии-хамныы сылдьар, колледжка ыытыллар бары тэ-

рээЇиннэргэ кєхтєєхтўк кыттар. БиЇиги аіа саастаах

коллегабыт хаЇан да бэйэтин кэпсэнэ сылдьыбат, ис-

иЇиттэн сэмэй киЇи. Кини кими эмэ куЇаіаннык ахты-

быта, кириитикэлээбитэ диэн суох, ол иЇин биЇиги ки-

нини улаханнык ытыктыыбыт. Маны таЇынан, Спири-

дон Васильевич биир дойдулаахтарыгар ураты

истиµник сыЇыаннаЇар: Орто Халыматтан кэлбит оіо

чуо кинини булан тиийэр, хайаан да онно аіалыы истиµ

сыЇыаны, єйєбўлў, сєптєєх сўбэлэри ылар. Тўгэнинэн

туЇанан, кўндў коллегабытын єссє тєгўл тєрєєбўт

кўµµўнэн эіэрдэлиибит, махтал-таптал тырымнас тыл-

ларын аныыбыт уонна ыалдьары билбэккэ, кырдьыыга

бэриммэккэ, чугас дьонуµ, оіолоруµ, сэннэриµ таптал-

ларыгар уйдаран, уЇун ўйэлэнэргэр, дьол-саргы аргыс-

танаргар ис сўрэхпиттэн баіарабыт. Алгыс баЇа сыа-

ланнын. Дом!

П.Д. БАЙАНАЕВА,

Намнааіы педколледж профкомун чилиэнэ

(Тєлєбўрдээх тєрўєккэ бэчээттэнэр)

Саµа ўўммўт сылбыт элбэх быЇылааннардаах буолла. Ол кур-
дук икки киЇи єлўгэ кєЇўннэ: ахсынньы 30 кўнўгэр 2 Хомустаахха
гр. Юшков М.Д., 1948 с. тєрўєх уонна тохсунньу 2 кўнўгэр Модукка
гр-ка Винокурова В.И., 1959 с. тєрўєх. Ааспыт нэдиэлэіэ 5 киЇи
кырбанна. Тўєрт уоруу таіыста. Ол курдук тохсунньу 1 кўнўгэр
«Лена» кафеіа гардеробтан 3 норка бэргэЇэ сўппўт. Тохсунньу 3
кўнўгэр 1 Хомустаах олохтооіо гр-ка Федотова Р.П. биллэрбити-
нэн, єссє ахсынньы 24 кўнўгэр куораттан тахсан иЇэн УАЗ массы-
ынаіа 15700 солк. харчылаах суумкатын хаалларбыт.

Ахсынньы 29 кўнўгэр Нам с. олохтооіо гр-ка Охлопкова Н.Н.
дьиэтигэр биллибэт киЇи киирэн айдааны таЇаарбыт. Тохсунньу 2
кўнўгэр гр-ка Винокурова Н.Ю. биллэрбитинэн, «Лена» кафеіа гр.
Гаджиев Ю.В. кини кууркатын хайа тардыбыт.

Нэдиэлэ устата 97 киЇи миэрэлэммит. ГАИ 592 массыынаны
бэрэбиэркэлээбит, 53 боротокуол толорбут, 3 итирик киЇи тутул-
лубут, стоянкаіа 6 массыына турбут.

Бу — интэриэЇинэй

«ЧЫҐЫС ХААН ЫЙААІЫНАН»
КИИНЭ СУОЛУНАН АЙАН

Суол. Суол ханна-ханна тиэрдибэтэіэ баарай? Дьокуускай-Не-
рюнгри-Верхоянскай-Москва-Бурятия-Монголия трассатынан
массыынанан айаннаабыт суоппар аіыйах, суох да быЇыылаах. Ол
суоппардартан биирдэстэрэ Хамаіатта олохтооіо Виталий Нико-
лаевич Семенов буолар. Кинини бу ыраах дойдуларга айаннаппыт
биричиинэнэн Саха сиригэр «Чыґыс хаан ыйааіынан» киинэ усту-
ута угуйбута. Культура министрэ, режиссер А.С. Борисов Саха си-
рин уонна Россия кинематографияларыгар киллэрбит кылаатын
дьон-сэргэ истэн-билэн олорор. Онтон киинэ устуутугар суоппар
туох туЇалааіый диэн ыйытыы ўєскўєн сєп. ХаЇан баіарар, ханна
баіарар «хара ўлэ» єттє сырдатыллыбакка хаалааччы. Онон, мин,
суоппар да идэлээх киЇи ыраах чыпчаалга тиийиэн сєп диэн сана-
аттан суруйабын.

Киинэіэ туттуллар малы-салы, сэби-сэбиргэли тиэммит ула-
хан КАМАЗ массыына суол устун сыыйылыннаран, самолету бат-
таЇа болдьоммут кэмµэ тиийэр. Алта ый устата истиэпкэ олорон,
киинэ устуутун, артыыстар ўлэлэрин сиЇилии билсэр, кєрєр-ис-
тэр. Бу сылдьан биллиилээх артыыстары: Эдуард Ондар, Дегил
Махдан, Олег Тактаров, Кэрри-Хироюки Тагава, Ту Мэн кытта би-
иргэ алтыЇар. Киинэ устуутун бўтэЇигэр аны эпизодка уЇуллар
тўгэн кєстєр: єстєєхтєргє тўбэспит буойун сыаріа соЇон иЇэр, ол
кэнниттэн кинилэр илиилэриттэн тєбєтє быстар. Киниэхэ бу оруол
тўбэспитэ эмиэ мээнэіэ буолбатах. Манна Виталий Николаевич са-
µарар дьоіура, сытыыта-хотуута, дьону кытта тапсан кэпсэтэрэ
Андрей Саввич боліомтотун тарпыта. Дьэ, ити курдук, кини олоіор
умнуллубат дьол тосхойор. Байкал кўєлў туораан, Саян, Урал хай-
аларын уµуордаан, Монголия, Тыва истиэптэринэн айаннаан, ти-
мир кєлєлєєх айанньыт бурят уонна монгол норуоттарын итэіэл-
лэрин, сиэрдэрин-туомнарын, олохторун-дьаЇахтарын туЇунан
бэрт элбэіи, интэриэЇинэйи бэлиэтэннэ, уЇулла. Устубут видео-
матырыйаалларын, хаартыскаларын дьонугар-сэргэтигэр
кєрдєрєн, биЇиэхэ эмиэ элбэіи кэпсээтэ-ипсээтэ.

Дьоіурдаах суоппар биир мўччўргэннээх сырыыта кинини аны
дойдубут киинигэр Москваіа тиэртэ. Ахсынньыга Саха театрын
салайааччылара Виталий Николаевичка єссє биирдэ кємєлєЇєрўгэр
кэпсэппиттэрэ. Сылдьа ўєрўйэх суоппар аккаастамматаіа. Моск-
ваіа республикабыт кўннэригэр барар буолбута.

Билигин «Чингиз Хаан кистэлэµэ» диэн ааттанан саха уус-уран
киинэтэ аан дойдуга тахсар кыахтаммытын туЇунан иЇиттибит. Би-
Їиги Наммыт улууЇуттан бу историческай киинэіэ Виталий Нико-
лаевич уонна Александр Лукин (режиссер) кыттыыны ылбытта-
рынан киэн туттуохтаахпыт. Бу улахан ўлэ тўмўгўнэн киниэхэ
культура министерствотын грамотата туттарыллыбыта. Артыыс
Эдуард Ондар Семеновтар дьиэлэригэр кэлэн ыалдьыттаабыта
эмиэ ўтўє єйдєбўлў хаалларда.

Виталий Николаевич дьиэ кэргэнин кытта билиЇиннэрдэххэ,
Хамаіатта олохтоохторо Христина Николаевна, Николай Иннокен-
тьевич Семеновтар улахан уоллара. Быраата Валера, балта, Лилия
туспа ыаллар. Бэйэтэ ўс оіо аіата, «Чемпион суоппар», дальнобой-
щик. Уола Иван ФЭИ-гэ, улахан кыыЇа Надежда СГПА-іа, кыра
кыыс Наташа 10 кылааска ХСФАОО ўєрэнэр. Кэргэнэ Анна про-
давец идэлээх да буоллар, билигин почтальоннуур, кинилэри кыт-
та 79 саастаах эбэлэрэ Ааныс олорор, кини кємєтє билигин да баЇа-
ам.

Бу ыстатыйанан сиэттэрэн, эдэр ыччакка туЇаайан этиэм этэ:
кыра-хара ўлэ диэн сэнээбэккэ-сэтэрээбэккэ ўлэни сыаналыы
ўєрэниэххэ, олоххо элбэіи ситиЇиэххэ, сєптєєх миэстэни булуох-
ха сєп. Ўлэни таптааµ.

О.И. ПОТАПОВА, Намнааіы оіо эйгэтин Тўєлбэтэ

ИДьУО иЇитиннэрэр

ХАРЧЫЛААХ СУУМКАНЫ ТЄННЄРЎҐ!

Бырааппытыгар Алексеев Владислав Ин-
нокентьевичка, кэргэнигэр Сивцева Октябри-
на Дмитриевнаіа уонна оіолоругар таптал-
лаах ийэлэрэ, эбээлэрэ

СИВЦЕВА
Евдокия Михайловна

уЇун ыарахан ыарыыттан кўн сириттэн бар-
бытынан дириµ кутуріаммытын тиэрдэбит.

Алексеевтар, Афанасьевтар,
Сидоровтар

Кўндў ийэбит, эбэбит, Бєтўµ нэЇилиэгин
олохтооіо, ўлэ ветерана

СИВЦЕВА
Евдокия Михайловна

уЇун ыарахан ыарыыттан орто дойдуттан
єлєн туораабытынан дириµ кутуріаммытын
тиэрдэбит.

Кыргыттара, уолаттара, кийииттэрэ,
кўтўєтэ уонна сиэннэрэ

Бииргэ улааппыт, ўєрэммит доіотторбу-
тугар Сивцев Петр Дмитриевичка, Сивцев
Дмитрий Дмитриевичка кинилэр кўн-кўбэй
ийэлэрэ

СИВЦЕВА
Евдокия Михайловна

уЇун ыарахан ыарыыттан кўн сириттэн бар-
бытынан дириµ кутуріаммытын тиэрдэбит.

Доіотторо, одноклассниктара

Кўндў уолбут, убайбыт, барааппыт
ДЯГИЛЕВ

Иван Николаевич
б.дь. тохсунньу 3 кўнўгэр эдэр сааЇыгар со-
Їуччу єлєн кўн сириттэн туораабытын бары
билэр дьонугар, табаарыстарыгар, доіотто-
ругар дириµник курутуйан туран иЇитиннэ-
рэбит.

Ийэтэ, аіата, бииргэ тєрєєбўттэрэ,
саµаЇа, кэргэнэ, аймахтара

Убаастыыр кўтўєппўтўгэр Бочкарев Сте-
пан Степановичка, кини оіолоругар, сиэннэ-
ригэр, бииргэ тєрєєбўт эдьиийигэр Федоро-
ва Мария Григорьевнаіа кўндў эдьиийэ, ўлэ
ветерана, єр сылларга нэЇилиэк советын сек-
ретарынан ўлэлээбит

БОЧКАРЕВА
Анастасия Григорьевна

ыарахан ыарыыттан соЇуччу кўн  сириттэн
барбытынан дириµ кутуріаммытын тиэрдэ-
бит. АЇыыгытын тэµµэ ўллэстэбит.

Талланнар

Кўндўтўк саныыр кўтўєппўтўгэр Бочкарев
Григорий Степановичка, кини кэргэнигэр,
оіолоругар кўндў ийэлэрэ, эбэлэрэ

БОЧКАРЕВА
Анастасия Григорьевна

уЇун ыарахан ыарыыттан кўн сириттэн бар-
бытынан дириµ кутуріаммытын тиэрдэбит.

Бочкаревтар, Слепцовтар,
Ядрихинскайдар

Кыыспытыгар Бочкарева Ф.Ю.,
кўтўєппўтўгэр Бочкарев Н.С., кинилэр оіоло-
ругар, аіаларыгар Бочкарев С.С. уонна кини-
лэр чугас аймахтарыгар тапталлаах ийэлэрэ,
эбэлэрэ

БОЧКАРЕВА
Анастасия Григорьевна

хомолтолоохтук, соЇуччу кўн сириттэн бар-
бытынан дириµ кутуріаммытын тиэрдэбит.

Арбынтан Потаповтар, Пятыкиннар,
Намтан Сидоровтар, Ядрихинскайдар,

Хорообуттан Потапова Н.Ю.

Чугас ыалбыт, табаарыспыт, Кєбєкєн олох-
тооіо

БОЧКАРЕВА
Анастасия Григорьевна

соЇуччу кўн сириттэн кўрэммитинэн кэргэ-
нигэр, оіолоругар, сиэннэригэр кутуріаммы-
тын тиэрдэбит.

Дьокуускайтан Февронья Егоровна
Матвеева уонна кини оіолоро

Кўндўтўк саныыр эдьиийбит, балтыбыт
БОЧКАРЕВА

Анастасия Григорьевна
ыарахан ыарыыттан бу кўн сириттэн барбы-
тынан эдьиийигэр Мария Григорьевнаіа, кэр-
гэнигэр Степан Степановичка, оіолоругар,
сиэннэригэр, чугас дьонугар дириµ кутурі-
аммытын тиэрдэбит.

Охлопковтар, Сивцевтэр, Егоровтар

Нам улууЇун пенсионнай управлениетын
коллектива, профкома бииргэ ўлэлээбит кол-
легабыт, Кєбєкєн нэЇилиэгин олохтооіо

БОЧКАРЕВА
Анастасия Григорьевна

уЇун ыарахан ыарыыттан ыалдьан єлбўтўнэн
оіолоругар, сиэннэригэр, аймахтарыгар
дириµ кутуріаммытын тиэрдэбит.

Пенсионнай управление коллектива

Кєбєкєн сельсоветыгар уонна дьаЇалта-
тыгар бииргэ ўлэлээбит коллегабыт, ўлэ вете-
рана

БОЧКАРЕВА
Анастасия Григорьевна

ыарахан ыарыыттан кўн сириттэн барбыты-
нан кэргэнигэр Степан Степанович Бочка-
ревка, оіолоругар, сиэннэригэр дириµ куту-
ріаммытын тиэрдэбит.

Бииргэ ўлэлээбит коллегалара Е.Е.
Орлов, М.В. Жиркова, М.И. Слепцова

Партизан нэЇилиэгин олохтооіо
ГАБЫШЕВ

Павел Олегович
соЇумардык єлбўтўнэн ийэтигэр, балтылары-
гар, кэргэнигэр, оіолоругар, чугас дьонугар
дириµ кутуріаммытын тиэрдэбит.

Партизан нэЇилиэгин дьаЇалтата,
ветераннарын сэбиэтэ, общественноЇа

Российскай Федерация ўєрэіин туйгуна, старшай учуутал, Нам улууЇун Ытык киЇитэ, педаго-
гическай ўлэ ветерана

ПОПОВА
Екатерина Михайловна

бу дьыл ахсынньы 25 кўнўнэр ыарахан ыарыыттан кўн сириттэн барбытынан кийииппитигэр
Настяіа, уолбутугар Павелга, аіаларыгар Револий Герасимовичка, сиэннэригэр, кийиитигэр Ньур-
гуйаанаіа дириµ кутуріаммытын биллэрэбит.

Аргуновтар, Васильевтар, Спиридоновтар, Федоровтар

Наслежный совет депута-
тов муниципального образо-

вания «Бетюнский наслег»
Намского улуса РС(Я)

Протокол №13
8-я сессия наслежного сове-

та депутатов МО «Бетюнский

наслег»

с. Бютяй-Юрдя

от 25 декабря 2008 г.
Из одиннадцати депутатов

присутствовали:

1. Кугданов Михаил Федоро-

вич

2. Бурнашев Егор Констан-

тинович
3. Осипова Матрена Михай-

ловна

4. Уваровский Иннокентий

Афанасьевич

5. Маркова Галина Прокопь-

евна
6. Макаров Василий Михай-

лович

7. Софронова Наталья Степа-

новна

8. Куличкин Григорий Гри-

горьевич
9. Сивцев Василий Петрович

10. Румянцева Астра Семе-

новна

11. Лукина Ефросинья Васи-

льевна

Председатель собрания-
Маркова Галина Прокопьевна

На повестке:

1. Рассмотрение годового от-

чета главы МО «Бетюнский на-

слег» Бубякина П.И. на основа-

нии протокола общего собрания
№6 от 10 декабря 2008 г. насле-

га.

2. Объявление недоверия де-

путатов наслежного совета гла-

ве МО «Бетюнский наслег» в

связи с неисполнением полно-
мочий по занимаемой должнос-

ти.

3. Организация голосования

по отзыву главы МО «Бетюнс-

кий наслег» согласно ст. 11 под-
пункта 2 пункта 2 устава МО

«Бетюнский наслег»

Решение сессии:
1. Согласно п.9 ст. 31 устава

МО «Бетюнский наслег» На-

мского улуса РС(Я) «Досрочное
прекращение полномочий главы

наслега» организовать отзыв

главы МО «Бетюнский наслег»

Бубякина П.И.

2. Дату проведения голосова-

ния избирателей назначить на 1
марта 2009 г.

3. Поручить председателю

избирательной комиссии  МО

Маркову Роману Алексеевичу

организовать голосование изби-

рателей Бетюнского наслега по
отзыву главы наслега МО «Бе-

тюнский наслег»

Председатель сессии
Маркова Г.П.

Секретарь Лукина Е.В.

Намскому ЛТЦ ЯТЦЭ ОАО

«Сахателеком» срочно требует-

ся электромонтер линейных со-

оружений АТС с. Столбы.

Справки по тел. 41245

Кєннєрўў
«Эµсиэли» хаЇыат 2008 с.

ахсынньы 31 кўнўнээіи нўємэ-

ригэр «Ленскэй нэЇилиэк» МТ

биллэриитин аліас тахсыбы-

тынан, дьиµэ суоіунан ааіар-
гытыгар.

Редакция

Кўндў бырааппын, убайбытын, таайбытын, Тўбэ нэЇилиэгин
олохтооіун ПОПОВ ИВАН ИВАНОВИїЫ 55 сааскын туолар
ўєрўўлээх ўбўлўєйгўнэн, олоіуµ кэрэ-бэлиэ кўнўнэн эдьиийдэ-
риµ, бырааттарыµ аатыттан ис сўрэхтэн истиµник эіэрдэлиибит!
Эн эйэіэс, элэккэй майгыгын, ўтўє санааіын, туппуккун ыЇыкты-
бат ўлэЇит киЇини кўндўтўк саныыбыт, ытыктыыбыт. Баіарабыт
дьон-сэргэ махталынан кынаттанан, чугас дьонуµ ытыктабылы-
нан арчыланан єссє да уЇун уйгу-байыµ, баай-талыы, нус-хас,
илгэлээх олоіу!

Эіэрдэни кытта Ивановтар,
Обутовтар, Мухиннар, Дьяконовтар

МАХТАНАБЫТ
Мин бииргэ тєрєєбўт балтым Соловьева Мария Афанасьевнаны тиЇэх су-

олугар атаарарбытыгар кўўс-кємє, єйєбўл буолбут, сўбэ-ама биэрбит, аЇыы-
бытын тэµµэ ўллэстибит бар дьоммутугар, уЇун сылга ўлэлээбит 1 Хомустаах
орто оскуолатын директорыгар А.М. Колесовка, бииргэ ўлэлээбит М.Н. Дья-
коновка, А.А. Томскаяіа, оскуола эдэр коллективыгар, профсоюЇугар, аан
маµнай онуЇу бўтэрбит оіолоругар А.Н. Ядреевка, П.К. Винокуровка, П.Е.
Федотовка, А.П. Зыряноваіа, Г.М. Обутоваіа, М.Г. Эверстоваіа, 1 Хомус-
таах орто оскуолатыгар ўлэлиирин устатыгар бўтэрбит оіолоругар, бииргэ
ўєрэммит дьўєгэлэригэр М. Татариноваіа, С. Сивцева-Аммосоваіа, бииргэ
ўлэлээбит К.И. Макароваіа, М.Д. Ивановаіа, Р.Я. Семеноваіа, аймахтарбы-
тыгар Д.Д., И.Е. Прокопьевтарга, О.Е., И.И. Ивановтарга, А.Н. Соловьевка,
И.И. Муксуновка ис сўрэхтэн истиµник махтанабыт. Бука барыларыгар иллээх
олоіу, доруобуйаны, дьолу-соргуну, ўєрэххэ, ўлэіэ ситиЇиини баіарабыт.

Е.А. Соловьева, оіолоро

УЛУУСКА БАРЫТА ЭТЭҐҐЭ
Сыллар алтыЇар кўннэригэр улуус ОДьКХ салалтата сєптєєх

тэрээЇин ўлэлэри ыыппытынан, бары сулууспалар, котельнай ха-
Їаайыстыбалар эµкилэ суох ўлэлээЇинэ, нэЇилиэнньэни тохтоло
суох итиинэн хааччыйыыта ситиЇилиннэ. Салгыы сулууспалар
ўлэлэрэ анаммыт эппиэттээх салайааччыларынан сўрўннэнэр,
мэлдьи хонтуруолланаллар диэн ОДьКХ кылаабынай теплотехни-
га Н.Н. Пестряков уонна пресс-киин салайааччыта А.Г. Кобяков
редакцияіа иЇитиннэрдилэр.

И. ИВАНОВ

ААІААЧЧЫЛАР ИСТИИЛЭРИГЭР!
ХаЇыат аныгыскы нўємэрэ б.дь. тохсунньу 9 к., бээтинсэіэ, тах-

сыаіа.
Редакция

